
 

 

 
 

Pou Piblikasyon Imedya: 01/12/2019  GOUVÈNÈ ANDREW M. CUOMO 
 

 

GOUVÈNÈ CUOMO MANDE ANPLWAYE ETA KI PA GEN TRAVAY ESANSYÈL 
NAN REJYON KAPITAL LA YO POU YO RETE LAKAY YO JOU LENDI 2 DESANM 

LAN  
  

Gouvènè Cuomo Anonse Avètisman pou Redikson Vitès yo An Vigè pou Plizyè 
Wout Toupatou nan Eta a  

  
Yo Konseye Limit Vitès 56 Kilomèt Alè sou Pon Gouvènè Mario M. Cuomo a; Yo 

Konseye Limit Vitès 72 Kilomèt Alè sou kèk Seksyon Thruway Eta New York la ak 
Lòt Otowout Prensipal Eta Posede yo  

  
  

Jodi a, Gouvènè Andrew M. Cuomo te mande anplwaye ki pa gen travay esansyèl nan 
Rejyon Kapital la yo pou yo pa vin travay demen, 2 Desanm lan akoz kondisyon move 
tan yo prevwa, ki gen ladan nèj, vèglas, van ak lapli ki pral lakoz kondisyon yo danjre 
pou kondui. Anplwaye ki pa gen travay esansyèl nan Biwo Eta a yo nan Konte Albany, 
Schenectady, Columbia, Greene, Fulton, Montgomery, Washington, Rensselaer, Ulster, 
Schoharie ak Saratoga ka rete lakay yo epi pa al travay san l pa koute yo tan konje yo 
akimile yo. Si yon anplwaye Eta gen nenpòt kesyon, yo dwe kontakte sipèvizè yo a 
oswa depatman Resous Zimèn yo a.  
  
Gouvènè Cuomo te anonse tou ke Depatman Transpò (Department of Transportation, 
DOT) Eta a ak Otorite Thruway a (Thruway Authority) ap konseye limit vitès ki pi ba yo 
sou yon seri wout eta posede pou pi byen pwoteje otomobilis k ap vwayaje pandan 
moman tanpèt la. Yo te mete Pano Mesaj Varyab yo nan fason estratejik sou otowout 
sa yo, pou fè otomobilis yo konnen yo rekòmande yo ale nan vitès ki pi lan. Byenke y ap 
byen itilize chasnèj NYSDOT ak Thruway yo aswè a, Manm Patwouy Eta New York yo 
te deja reponn a plis pase 550 aksidan ki gen rapò ak tanpèt la toupatou nan eta a epi 
yo te jere 252 machin imobilize. Yo pa te rapòte okenn lanmò jiskaprezan.  
  
"Pandan tanpèt la ap kontinye travèse eta a, kote l ap pote anpil nèj ak vèglas, n ap 
kontinye pran tout mezi posib pou n ede asire pwoteksyon Nouyòkè yo sou wout yo", 
Gouvènè Cuomo te deklare. "Anplis de deplwaman resous ak pèsonèl yo, nou te 
pibliye avètisman sou rediksyon vitès yo sou wout toupatou atravè eta a — epi mwen 
vrèman ankouraje anplwaye eta ki pa gen travay esansyèl ki nan konte yo site anwo a 
rete lakay yo. Pou sila li nesesè pou yo vwayaje yo, tanpri itilize anpil prekosyon epi 
swiv nouvo limit vitès yo poste yo."  
  
Aktyèlman la, yo konseye limit vitès 56 kilomèt alè sou Pon Gouvènè Mario M. Cuomo 
a.  
  
Yo konseye limit vitès 72 kilomèt alè ki an vigè kounye a sou wout ki annapre yo:  



 

 

• Tout Parkway Eta posede yo ki nan Rejyon 8 DOT a (Hudson Valley)  
•  I-81: Soti nan Liy fwontyè PA a rive Syracuse  
• Route 17: Soti Binghamton rive I-84  
• I-84: Tout longè  
• I-86: la soti nan liy fwontyè PA a rive Binghamton  
• I-88: Soti Binghamton rive I-90  
• I-99: Tout longè  
• I-684: Tout longè  
• I-90 - sot nan sòti 36 rive sòti 24 (Albany)  
• I-87 - sot nan sòti 24 rive sòti 15 ki gen ladan epwon Berkshire a  

  

Nan kòmansman jounen an, Gouvènè Cuomo te met anplwaye Gad Nasyonal yo 
annatant epi li te aktive Sant Operasyon Ijans eta a pou mòd siveyans ranfòse pandan 
tanpèt nèj la ap travèse plizyè rejyon nan eta a. Gouvènè a te deplwaye komisè ajans 
eta a yo soti nan DHSES, DOT, Otorite Thruway a ak Lapolis Eta a pou y al nan rejyon 
yo prevwa tanpèt la ap frape plis yo, epi li te anonse abri ijans fòtifye eta a pral ouvri 
jiskaske tanpèt la fin pase.  
  
Ti Konsèy Sou Sekirite  
Men kèk nan ti konsèy ki pi enpòtan yo pou w kondui an tout sekirite:  

• Lè tanpèt ivè yo rive, pa kondui si li pa vrèman nesesè.  
• Pran prekosyon sou pon yo paske li ka fè glas la pi vit pase sou wout yo.  
• Fèy mouye ki sou wout yo kapab lakòz atè a glise, sa ki fè li enpòtan pou kondui 

pi dousman lè w ap pwoche kote ki kouvri ak fèy yo.  
• Si l nesesè pou w vwayaje, asire w ke machin ou gen materyèl pou siviv tankou 

lenn, yon pèl, flash ak pil anplis, rad cho anplis, yon pè chèn pou kawotchou, kab 
boustè pou batri, manje ki bay enèji rapid ak rad ki gen koulè klere pou sèvi kòm 
drapo detrès.  

• Si ou gen telefòn selilè oswa lòt aparèy kominikasyon tankou yon wὸki tὸki 
disponib pou w sèvi, kenbe batri a chaje epi kenbe l avè w tout lè w ap vwayaje. 
Si w ta vin bloke, wap kapab rele pou mande èd, enfòme sekouris yo sou kote w 
ye.  

  

Aksidan transpò yo se koz prensipal lanmò ak blesi pandan tanpèt nèj yo. Anvan w 
chita dèyè volan, pa bliye retire glas ak nèj ki sou machin ou an; bon vizyon se sekrè 
pou kondui byen. Planifye arè w yo epi kite plis distans ant machin yo. Pote plis 
atansyon epi sonje pil nèj yo ka maske timoun ki pi piti yo. Toujou koresponn vitès ou 
selon kondisyon wout la epi selon kondisyon metewo yo.  
  
Li enpòtan pou chofè ki sou tout wout yo konnen vitès chas-nèj yo se 56 kilomèt alè, sa 
ki nan anpil ka pi ba pase limit vitès ki make a, pou yo ka garanti sèl yo simen an rete 
nan vwa sikilasyon yo epi pa dispèse andeyò wout yo. Anpilfwa sou otowout ant eta yo, 
chas-nèj yo opere kòtakòt, kὸm se fason pi efikas epi ki ofri plis garanti pou netwaye 
plizyè vwa yon sèl kou.  
  
Chofè machin ak pyeton dwe sonje chofè chas-nèj yo ka wè devan yo sou yon distans 
limite, epi gwosè ak pwa chas-nèj yo ka fè l difisil pou manevre epi frennen touswit. Nèj 
chas-nèj la ap soufle dèyè li ka diminye vizibilite anpil oubyen kreye yon vwal blan. 



 

 

Chofè machin yo pa ta dwe eseye double chas-nèj yo, ni swiv yo twò pre. Kote ki gen 
plis sekirite pou chofè machin yo kondui se nan yon bon distans dèyè chas-nèj yo, kote 
wout la klè epi gen sèl sou li.  
  
Pou ou ka jwenn yon lis konplè kondisyon metewo ak lide pou preparasyon yo anvan, 
pandan ak apre yon pàn kouran, ale sou sit entènèt Divizyon Sekirite Teritwa ak Sèvis 
pou Ijans yo (Division of Homeland Security and Emergency Services, DHSES) sou 
http://www.dhses.ny.gov/oem/safety-info/outage/.  
  
  

###  
  
  

 

Lòt nouvèl disponib sou sitwèb www.governor.ny.gov 

Eta New York | Chanm Egzekitif | press.office@exec.ny.gov | 518.474.8418  

